
WADAH TRANSFORMASI
MAHASISWA UiTM (TAMU) 1.0

UiTM Kampus Seremban, 28 Mei 2025 - Pada
28 Mei, Pusat Islam Syeikh Haji Ahmad Said
menjadi lokasi bagi program Wadah
Transformasi Anak Mahasiswa UiTM (TAMU)
Modul 1, sebuah inisiatif oleh Jawatankuasa
Perwakilan Kolej (JPK) diketuai oleh
Muhammad Izzran Syazrin bin Mohd Rizaini
dengan kos perbelanjaan sebanyak RM601.00.

Program ini berusaha untuk membentuk individu yang holistik, bukan hanya dalam
aspek akademik tetapi juga dalam aspek sahsiah, kepimpinan, dan kemahiran insaniah.
Dalam konteks ini, TAMU menjadi sebuah platform yang menggalakkan penglibatan
mahasiswa dalam aktiviti yang dapat menyumbang kepada pembangunan diri secara
menyeluruh. Malah, para peserta turut dibahagikan kepada beberapa kumpulan kecil.

Wadah TAMU bagi Modul 1 berfokuskan kepada
slot Menyulam Ukhuwah Sejati dimana para
peserta akan berkenalan bersama ahli
kumpulan dan juga fasilitator yang telah dipilih
bagi mengendalikan kumpulan tersebut.
Dengan cara ini, mereka dapat menyesuaikan
diri dengan kenalan baru dan menjalankan
aktiviti dengan lebih selesa. Program ini
menjadi platform untuk memperkenalkan Staf
Residen Kolej serta Jawatankuasa Perwakilan
Kolej kepada para peserta. Sekaligus mereka
dapat mengenali rakan-rakan yang berlainan
bilik atau fakulti.

NUR HUSNA HASNAN & MUHAMMAD AIMAN AWALLUDDIN

31




